
Kurcifiss 
Paul P. Borg 

ETA JIFTILLU Z-ZAGHZUGH kien jinghaiaq gewwa jisma' I-Bo
lero ta' Ravel. 

Kien ihobbha wisq dik iI-muzika, kienet thennih, timiieiu qaibu u tqawwiiu 
hsiebu. Ma jafx ghaiiex, imma meta jismaghha kien jimteiahegga u qawwa Ii jsib 
kull tarf ta' kull probiema Ii kellu quddiemu. In-noti kien jisthajjiihom farfett 
ghaddej minn warda ghaI ohra. Ghasfur itir minn fergha ghall-ohra. Battuta wara 
I-ohra, I-ewweI biI-mod imbaghad mghaggia, mghajta. Mghaddba. Imqanqia. 
Donnhom gremxuiiet itiru minn gebla ghaI gebia fl-eqqeI tax-xernx shuna. 

Mhux ghax kien jaf xi tfisser dik iI-muzika. Mhux ghax kien jaf min 
ikkomponieha jew x'kien jisimha. IZda kienet timiieiu hsiebu u qaibu u ruhu 
xorta wahda. Aktar minn kull daqq Ii kienjisma' Paceville kull filghaxija. Ma 
kienx jghaddi IejI Ii ma jmurx Paceville. Jew jinzeI Wied iI-Ghajn. Jew 
Bugibba. Kullirnkien kien jghodd ghaiih. Basta jqatta' lejI sas-sighat bikrin 
barra,jidhak, jixrob,jiccaccra ma' dik u ma' 1-ohra. Jigri u jaqbez minn post 
ghal iehor bhallikieku gurat jitqammes minn rokna ghaI ohra, bla sabar u bia 
hsieb ta' xejn. Imbaghad id-dar biI-karozza Ii kellu. 

Mhux ghax kellu xi karozza suret in-nies, kien jahseb. Magna dizil 
iddahhan u ssewwed minn kull fejn jghaddi. Bicca karozza qadima Ii kien 
zebagh hu stess bil-pinzell. Kien zebaghha hadra tghajjat, u kien wahhiilha 
ajkla kbira fuq il-bonett. Metajkun lejn Tas-Sliema majarax karozzi bhal din. 
Ikunu kollha godda u sbieh ujleqqu. Immahu flus ghad m'ghandux biexjixtri 
wahda ahjar. 

Imma issa hemm Marisa f'hajtu, tfajla mir-rahal ta' qrib, tigi xi haga minn 
missieru mill-boghod. Imma tifla helwa, tpejjep, tilbes sabih, ilbies Ii jgennu 
lilu, lehenha jghajjat, taf tiZfen u taf tmur mieghu wkoll. U ma ddejqux 
b'quddies u mhux quddies. Taghtih Ii jrid. Li jrid. U metajrid. 

Kultant kien ikunjixtieqha tghidlu jmorru jisimghu quddiesa nhar ta' Sibt. 
Kien ikunjixtieqha fil-fond ta' qalbu. Imma ma kinitx tghidlu. U allurahu ma 
kien isemmilha xejn. Kien ikun hemm qisu lehen xi mkien 'il boghod 'il boghod 
go fih, lehen dghajjef kemm jista' jkun Ii kien jiffittah. Mur isma' quddiesa. 
Mur tqarben kultant. Mur qerr. Imma hu ma kienx jaghti kas. Kien jinsa. 
Paceville ahjar. Qisha tfajla bhall-ohrajn, qisha, kwazi, imma hemm xi haga 
specjali fiha. Forsi ghalhekkjizzewgu n-nies, kienjahseb iz-zaghzugh. Forsi 
ghalhekk jitilqu minn dar ommhom. Biex ma tibqax tgerger ommhom ghax 
jidhlu tard u biex jiltaqghu aktar ma' dik illi sabuha differenti mill-ohrajn. 

Dik kienet Marisa ghalih. Differenti mill-ohrajn. 
Imma x-xoghol, kien jahseb. Ix-xoghol. Irid ix-xoghol. Ghall-ewwel 

darba f'hajtu kien haseb fix-xoghol. Il-hidma Ii taghtih il-flus fl-ahhar tal
gimgha halli jkun jista' jiltaqa' ma' Marisa aktar spiss u jibda jahseb hu wkoll 
halli jaghmel kif jaghmel kulhadd u jizzewweg. 

Fuq ix-xoghol kien hemm hajt gholi, kollu brix u kollu stampi ta' nisa 
mnezzghin Ii kienu dendlu xi zghazagh ohrajn haddiema hemmhekk. Hu kien 
ihares. Kien hares hafna ghall-ewwel. Kien wahhal harstu fuqhom ghall
ewwel u ma setax jaqla' harstu minn fuqhom, izda mbaghad dara kollox. 

U fir-rokna kien hemmkurcifiss imdendel. Ki en hallieh xihadd hemmhekk. 
Kien ilu snin imqabbad ma' musmar imsaddad. Kien imtela kollu trab u hmieg 
tad-dubbien u ghakar ta' zjut maghqud. Lewnu kien tbiddel. Iz-zebgha hamra 
fejnkienhemm id-demm ma kienet tidher b'xejn. Ix-xewk tilef il-ponot tieghu. 
Ix-xewk tilef it-tingiz tieghu. Iz-:lagh:lugh hares ukoll lejn dan il-kurcifiss. 

U qaghad jiftakar. 
Tiftakaril-Muzewkemmkienjghidilnadwaril-kurunatax-xewkil-prifett? 

Tiftakar kemm kien isemmi swat u daqqiet? Tlieta u tletin daqqa. Tletin bicca 
tal-fidda. U 1-Golgota. Dik il-kelma kienet tbezzghu. Kien jismaghha darba 
fis-sena, darba darbtejn fis-sena, u kien jinsieha, imma kienet tbezzghu. U 1-
halliel il-hazin, kien hemm ukoll il-halliel il-hazin. U 1-halliel it-tajjeb. Il-lejla 
tkun il-Genna mieghi. Kliem gej u sejjer f'mohh iz-:laghzugh. Lehen kemm 
kemm jinstama'. Bhal isem Erodi, it-tfal innocenti. Qajfas, jew Kajfa, jew 
x'kien jismu. Pilatu. Il-fliskatur bl-ilma u Pilatu jahsel idejh fih. 

Illum stess tkun il-genna mieghi. Kliem Ii kien jidwi mhux ftit f'widnejh. 

Xi mkien go fih. Bejnu u bejn ruhu. U ma kien jitkellem fuq dawn il-hwejjeg 
ma' hadd aktar. Hu u qalbu biss. Hu u dak ix-xi haddiehor mistohbi go fih. 

12:-zaghzugh kien jghaddi harstu minn fuq il-kurcifiss, malajr malajr. 
Imma lehen imbieghed go fih kien ifakkru f'dan kollu. Is-salib. Is-salib tas
salvazzjoni. Hsibijiet tat-tfal iz-zghar meta jkunu 1-Muzew. Imma lilu kienu 
ghadhom ikellmuh. Kliem ommu qabeljohrog mid-dar. 

"Ibni, rodd is-salib!" 
Uff, kemm tghid ommu! 
"Rodd is-salib, ibni!" 
Kif iddejqu ommu! 
"Ibni, rodd is-salib!" 
Kifkienet ittellaghhomlu! lgergrilha. Imma xi haga gewwa kienet tberrdu, 

tikkalmah, iggieghlu jifrah bi kliem ommu. 
Imbaghad kienjimxi lil hemm. Bhaljisthijibqa' jhares lejn dak il-kurCifiss 

kollu trab u kollu zejt u ghanqbut fir-rokna. Allahares jaqbduh shabu jiccassa 
lejn il-kurcifiss, allahares! Bhal jiddejjaq minn shabu. Titwila hafif hafif lil 
dawk in-nisa, harsa minn taht Ii ma kien ikun jista' jirrezisti qatt, u jkompli 
xoghlu. U kien imur jahdem, jerfa' u jqandel. Jiddendel mas-sellum. Isuq 
ii-fork-lifter. U f'mohhu kienet tinstama' 1-melodija ta' Ravel. II-Bolero, 
jiggennen jismaghha,idduril-hinkollu f'rasu. Ghanjaqadima. Daqqa ta' snin 
ilu, imma lilu toghgbu mhux ftit. 

JIENOMMU 

Dan il-kurcifiss Ii ghandi quddiemi nghoz:lu mhux ftit. Dan kien ta' ibni. Dan 
kien il-kurcifiss tieghu. Qatthadd majemmen Ii kien tifel mohh ir-rih u fl-istess 
waqt kellu dan il-kurcifiss. 

Dan il-kurcifiss hu 1-farag taghna. lbni m' ghadux hawn,minfloku hallielna 
dan is-salib tal-gibs, salib qadim u mibrux. Imcappas bid-demm ta' ibni stess, 
arah, arah, ghadu mcappas b'demmu sal-lum stess. Fuqu hemm Alla Ii lili 
jkellimni kuljum dwar ibni. Lili dan 1-imsallab, bid-demm kollu Ii xerred, 
ikellimni fuq ibni. lt-tfal jghiduli qed niggennen, qieghda nitlef b'dan 
il-kurcifiss f'hogri, bhallikieku ghandi xi tarbija ohra. Imma hu jaghtini wens, 
hu jaghtini farag, hu jaghtini sahha nkompli nghix. 

Jien omm dak iz-:laghzugh imqarqac. Xi tridujizzewweg! Kollu dlik ma' 
xaghru, u kollu msielet ma' mniehru u ma' widnejh! Mela dakjghodd ghalih 

iz-zwieg! Mhux ghax hu tifel hazin, imma ghax ghadu zghir. Mohh ir-rih. 
Riesaq lejn 1-ghoxrin sena u gaqieghedjitkellem fuq li sab wahda ghalih ujrid 
jizzewweg. It-tifel izigg bhal sallura jrid, u jaqbez bhal gremxula fuq il-gebel 
fix-xemx tas-sajf! Mela jizzewweg! Jew bhal ghasfur minn sigra ghal ohra. 
Jew bhal nahla ddur fejn hemm 1-ghasel. Mela jitrakka ma' mara wahda! 

U jekkjiguh 1-ulied? Umin jilghab man-nar mhux ulied jiguh? 
"Ahjar issib tahdem!" qallu missieru xi zmien ilu. 
"U tibqax tigri b'dik il-karozza li ghandek ghax sa twegga' ," ghidtlu jien. 

Il-karozza tieghu qadima, iccekcek, iddahhan, tiqaflu, u 1-unika haga li hemm 
tajba go fiha hi 1-kaxxa li ddoqq u li taghmel 1-istorbju. U issa sab daqqa min 
jaf minn fejn gabha u hlief lilha mhux idoqq. Kollha vjolini u storbju. Imma 
mhux daqqa tal-lum, u lil missieru toghgbu wkoll. Qisha xi hadd inewwah. 
Qisha ruh tokrob fid-dlam tal-lejl, hekk nisthajjilhajiena. Ma nafx minn fejn 
gab ha. 

Min jaf min tahielu, min jaf min? 
Marisa qal lijisimha 1-gharusa li ghandu. Tifla kollha zebgha imma tidher 

tal-galbu. Nahseb li tal-galbu,jekk baqa' tfajliet tal-galbu llum. Imma jidher 
li maghha wehel ibni, u la toghgob lilu toghgob lilna wkoll jehtieg. Issa billi 
toqghod tgergirlu ! IZ-zwieg kaxxa maghluqa. U huma jridu jifthuha. Huma 
t-tnejn. 

Missieru qallu li hemm siehbu sab jahdem ma' kuntrattur. Qeghdin jirrangaw 
xi lukandi hemmhekk, u ghandhom b:lonn in-nies. 

"Imma jien xi tridni naghmel ?" qal lil missieru. "Mela jien naf nahdem 
mal-kuntrattur?" 

"Inti xejn ma taftaghmel!" htaftujien. "Mur ara titghallimx xi haga ma' xi 
hadd ibni! Irsisti ftit! Qed tara qghadt tahli 1-hin 1-iskola!" 

"Inti mur fittex ix-xoghol," qallu missieru aktarx bejn ghajta u ohra. Mhux 
kull kelma li tinghad tista' tghidha. Imma xi haga hekk kien qed jghidlu 
missieru. "Inti muru ghidlu li trid tahdem u li jghidlek taghmel, aghmlu. Ghidlu 
li sengha m'ghandekx ghax rasek ta' muntun ghax qatt ma ridt tisma' minn 
missierek u qatt ma ridt titghallem taghmel xi haga sewwa. Ghidlu li inti rasek 
taz-:lonqor, qatt ma ridt tisma' minn ommok u ghidlu li trux ghax qatt ma tajt 
widen ghalli qalulek ommok u missierek." 

Hekk kont ghidtlu jiena lil ibni. Imma meta kont qed nghidlu hekk beda 
jidhak bija kemmjiflah u gie jbusni fuq mohhi. U qalli ma nhabbilx rasi ghalih. 
U fetah dik il-kaxxa kollha daqq u kollha vjolini u tinwih. U beda jitbissem, 
raj tu jitbissem, rajtu ferhan jisma' dak id-daqq. 

"Imma ghidlu Ii mohhok jaghtik lill-imghallem Ii ssib," ghajjatt warajh. 
"Ghidlu Ii taf titghallem u m'intix bahnan ghalkollox, u m'intix muntun sa 
barra! Mur u ara x'taghmel ghax jekk ghandek hsieb tizzewweg trid ii-flus u 
jekk ghandek hsieb tixtri karozza ohra trid ii-flus." 

Imma kont naf Ii ma kienx qieghed jismaghni. Kien mohhu aktar fuq il
vjolini. 

Warn kulhadd ikun gharef. Imma mur ghidilna kif kienet sa tispicca din 
1-istorja! Mur ghidilna. Kemm kien ikun ah jar kieku hallejtu hawn madwari. 
Iktar ma kien imxennaq ghall-hajja iktar kellu jghaddi minn xorti hazina. U 
lilna halliena f' dan il-wied kollu dmugh u kollu dwejjaq. 

lt-tifel kien gholla lehnu, u hu u missieru bdew jilsnu u jien ghajjatt iktar 
minnhom. Imma fl-ahhar donnhom ikkalmaw, u ftiehmu lijmorru jaraw isibux 
xi gurnata xoghol xi mkien. Ghax it-tifel mhux kattiv, lilna jhobbna, jaf li 
nhobbuh. Imma qatt ma ta widen ghal kliemna. 

Ir-ragel hanin mat-tfal. lr-ragel lit-tfal qatt ma kellimhom ghad-deni. Qatt. 
Kieku ried jibqa' jistudja u jitghallem 1-iskola konna nhalluh u missieru kien 
jibqa' jahdem u jistinka ghalih. Kienet ghazla tat-tifel li qatt ma ghamel siegha 
suret in-nies 1-iskola. Kienet ghazla tieghu, u ta' hadd aktar. Kliemna mank 
sa widnejh ma kien jasal donnu ! 

Hekk iridha tkun hajtu. U ahna rridu biss naraw lijkun hieni, u majweggax 
mat-triq Ii jkun miexi fiha. U nixtiqulu gejjieni sabih. Isib ix-xoghol bhal 
haddiehor. Isib lit-tifla li jrid bhalma ghamlu ohrajn qablu. Isib dar bhal 
haddiehor. Ikollu dar u jkollu 1-ulied bhalma ghamlu bnedmin ohrajn. U jgt1ix. 
Dak il-gejjieni Ii xtaqnielu. U hu dak li kien irid. 

U kien hemm ohra. 11-quddies. Dejjem hajjartu jmur jisma' quddiesa, 
dejjem hajjartu, hadtlu rasu, ingergirlu, rodd salib qabel tohrog. Ghid Ave 
Maria qabel ma torqod. Ara twegga' Iii xi hadd bi lsienek, ibni. Ibqa' lura mill
inkwiet. Ftakar f'dak Ii bata ghalina fuq salib. Tinsiex id-demm Ii xerred 
ghalina 1-Iben t' Alla, ibni. Mhux ghax inkun irrid niffittah, imma jien hekk 
maghmula. Rodd is-salib qabel tibda x-xoghol. Rodd is-salib qabel issuq. Xi 
trid tiddejjaq minn shabek! Alla miet ghalihom ukoll! lmma jzomm idejh 
fuqek ibni, hallik minn tisthi minn shabek .... 

Mhux Ii kont naf minn xi ex kellu jghaddi ! Mhux Ii bsart x 'kien sa jigri ! 
Imma Alla 1-imbierek hekk ried. Allajaghti, u Allajiehu. 

Issa fadalli dan il-kurcifiss tieghu,dan biss fadalli, dan biss. U dik il-kaxxa 
bil-vjolini jdoqqu daqqa Ii ssewwidli qalbi mhux ftit. Dak kollu Ii baqaghli 
minn ibni issa, xejn aktar, xejn. 

JIENMARISA 

11-karozza hadra bl-ajkla fuqha ghall-ewwel kienet iddahhakni naraha. Kont 
nidhak bih. Kont nghaddih biz-zmien. Kont ninkih ghax il-karozza tieghu 
qadima, kollha hsejjes u taqbez hi u ghaddejja mqar fuq il-lixx ahseb u ara fuq 
il-hotob tat-toroq taghna. Ghax ir-rahal taghna qisu ghalqa mahruta. 

U kien hemm dik id-diska, taI-Bolero kienjghidilha,jew ta' Ravel. Kien 
qrahielu xi hadd ghax hu ma kienx jaf jaqra sewwa. Kien haraqha diska. Ki en 
xtraha bi zball u kien dejjem idoqqha. Spanjola kien jghid Ii kienet, ghax tal
Bolero. Kien jisimha Bolero u kien jiceassa waqt Ii joqghod jismaghha. 

Xi drabi minn ghajnejh kien donnu johrog id-dmugh, mhux dmugh, imma 
kienu jibdew ileqqu. Kont inkun naf Ii kien ikun ferhan mhux ftit meta 
jismaghha. 

Imma kont inhobbu, u kultant konna nitkellmu fuq iz-zwieg. U kien 
jinfaqa' jidhak ghax kien jghid Ii ghadna zghar. Imma b' daqshekk? Mhux ghax 
konna zghar' hu ghoxrin u jien sbatax u nofs. 

"Meta nibda nahdem nibda mmur id-dar nisma' I-Bolero," kienjghidli. U 
jbusni. U d-diska kemm kemm tinstama'. U hu kien joqghod ibusni. U ma 
kienx ihallini nitkellem. Kien joqghod rasu ma' rasi, ma jitharrikx. Donnu 
mejjet, donnu ma jihux nifs. Ghajnejh maghluqin. Marsusin sewwa flimkien. 
Qalbu thabbat, kont inhossha thabbat donnha 1-muzika Ii kont inkun qed 
nisma'. Donnha hajtu tiddependi minn dik il-muzika, issa mghaggla, issa le. 

Imbaghad jiehu nifs fil-fond, bhallikieku jqum mill-mewt, bhallikieku 
jiccaqlaq minn dinja barranija u jerga' jersaq lejja. 

"U xoghol? U xoghol minn fejn?" kien jghidli. Kien ikun serju. Kont 
naralu dan kollu fi hsiebu. 

U jien kont nghidlu Ii xoghol isib, u jibda jaqla' I-flus, u ngemmghu u 
nizzewgu meta jkolli ghoxrin, jew imqar sena ohra. Jew immorru noqoghdu 
m'ommi. U jisma' I-Bolero kemm irid imbaghad! Immajrid il-flus. 

"Missieri semmieli kuntrattur Bugibba ... qieghed jibni ... "kien qalli darba. 
Jien xtaqtu jmur ghax fil-fabbriki ma ridtux imur. 

"Fil-fabbriki ma tmurx u ma tmurx !" ghidtlu. Fil-fabbriki jkun hemm 
it-tfajliet u johduhuli. Zgur johduhuli. 

Illum nahsibha mod iehor, ghax xorta wahda haduhuli. Ahjar li hallejtu 
jmur go fabbrika, ghax kieku ghadu mieghi. Jahasra, kemm kien irid imur go 
fabbrika hu. 

Ma kienx twil hafna, imma kien helu. Ma kienx fih tifel, kien irqiq, imma 

kien b 'sahhtu hafna. Idejh ibsin, kollha ghadam u laham iebes. Ghajnejh kienu 
suwed,kienukbar. Kienjaghlaqhommetajisma' d-diskalikienihobb. Xaghru 
kien twil sa fuq spallejh, iswed, mitluq u hafif. 11-misluta kienet kbira u kellu 
habta jixhet xaghru lura halli tidher sewwa. lmbaghad kien ghamel misluta 
ohra izghar aktar 'il fuq. 

Kien ifixkilni kultant. Meta jfettillu kien irodd is-salib qabel jibda jsuq. 
Kien jinduna Ii qed inhares lejh. Jien kont ninfaqa' nidhak. 

U ma kienx iroddu iktar is-salib. 
"Basta trodd is-slaleb!" ghidtlu darba. "U meta taqbizlek tibda titkellem 

hazin kemm tiflah!" 
Niftakar kien irrabjahafna dakinhar, u domna hin twil nillatikaw. Makienx 

salib Ii radd .... 

JIEN IL-KUNTRATTUR 

Lili taghtunix tort. Jien m' ghandi ebda tort. 11-hazin Ii ghamilt jien kien Ii 
accettajtu ghax-xoghol mieghi lil dan it-tifel. Jien hennejt ghalih u haddimtu. 
Imma fejn kont naf Ii ma kellux esperjenza tax-xoghol? Kif ridtni nkun naf 
Ii qatt ma tela' fuq sellum qabel? Kifridtni nkun nafx'kien sajsehh? 

Xi xhur ilu hadt kuntratt ghat-taghmir ta' zewg lukandi kbar lejn Bugibba. 
Kienu lukandi ilhom snin mibnijin u fi ftit xhur riedu jqallbuhom ta' taht fuq. 
Kien qieghed jaghlaqli z-zmien u kont imlebleb biex ix-xoghol li kellu jsir isir 
u majiqafli xejn nofs lehja. Dan ma kienx xoghol tieghi Ii naghmel bil-galbu 
u metarrid u x 'hin irrid. 11-multa kienet imdendla fuq rasijekkjghaddi z-zmien 
u ma nlahhaqx illesti. 

U f'tarf il-mazzita sibt iz-zbiba. Ridt inwahhal xi pajpijiet fil-gholi, fl
irkejjen tas-swali, u min i wahhalli ma kienx ried jibqa' jahdem mieghi. Qal Ii 
kien qieghed jibza' mill-gholi. Ghall-ewwel beda kif seta', imma beda gej 
xoghol mghawweg u mhux sewwa u mhux skond is-sengha u 1-ftehim. Kelli 
nwaqqfu u hassejt rasi ddur bija ma nafx x 'naq bad naghmel. lmbaghad inqala' 
dan iz-zaghzugh. Kien xaghru twil u iswed, imdendel fuq spallejh,jahbi widna 
kollha msielet. Imma kien gie ma' missieru. Kontrajthomjitlewmu barra ghax 
it-tifel kien ried jidhol wahdu u ma riedx Ii missieru jidhol mieghu. 

Malli rajt dan kollu mill-ewwel intbaht Ii kien tifel sewwa. Zaghzugh irid 
jahdem. Jahasra Ii kont naf kif sa tispicea ma kontx inhallih imqar ikellimni ! 
Li kont naf jahasra! 

Il-missier kien qaghad ipejjep fil-karozza. Kienet karozza hadra u fuq 
il-bonett kien hemm ajkla mpingija. Ajkla kbira minn naha sa ohra. Xoghol 
iz-zaghzugh. 

Kien tfajjel qasir, qisu sifja, hafif daqs sbula titbandal fir-rih. Kien irid 
jahdem. U jien dahhaltu mieghi. Tiela' u niezel mas-sellum. Gremxula ma' 
hajt. Brimba m'ghanqbuta. 

Kien jghaddi mill-kamra 1-kbira jhares lejn il-hitan kollha kalendarji bl
istampi ta' 1-artisti fuqhom. Kollha nisa nofshom ilbies. Shabu kienu jinkuh, 
jghadduh biz-zmien ghax jieqaf ihares lejhom. Imma fir-rokna kien hemm 
ukoll kurcifiss. Darba deherli li rajtu wieqaf ihares lejh, deherli li rajtu b'rasu 
mghollija lejh, waqt qasir, waqt ckejken. Imma 1-ebda wiehed mill-haddiema 
1-ohra qatt ma waqaf ihares lejh. 

Kontghallimtu jiena stess kif itaqqab, kif ibiddel it-trapan. Kont ghidtlu bil
perikli tal-wajers. Kont ghidtlu bil-perikli tal-plagg u ta' 1-elettriku u ta' 1-ilma 
u lijehtieg ikun lie bes tajjeb u jkollu iarbun ohxon u kont xtrajtlu iarbun ohxon 
u xtrajtlu par ingwanti apposta. 

Kien gab qisu radju mieghu ujoqghod idoqq dejjem diska wahda, dejjem 
1-istess daqqa. Diska qadima u klassika li ma tistennihiex minn ghand wiehed 
zaghzugh ghadu tari, kollu msielet,jigri b'karozza b'ajkla fuqha. 

"Immajien irrid nizzewweg," kienjghidli. U kont noqghod naralu ghad
dritt u nitlaq inkompli u ndur fuq il-lant tax-xoghol bnadi ohrajn. Kont naf li 
qieghed jaghmel xoghlu sewwa u bil-galbu u bla ghagla u kif urejtu jiena. 
Sewwasew kif urejtu jiena. La nizzewweg nistiednek, kien jghidli. La 
nizzewweg nistiednek. La nizzewweg nistiednek. 

U darba minnhom kien telaq kulhadd, kienu telqu shabu kollha, u jien kont 
minghalija li telaq hu wkoll. Imma meta dhalt fil-kamra, rajtu fuq is-sellum, 
imxabbat inaddaf il-hmieg ta' zjut u ta' ghanqbut u trabijiet li kien hemm fuq 
il-kurcifiss. Ghall-ewwel kont sa nkellmu,kont sa ninfaqa' nidhak, izda biddilt 
fehmti. Dhalt f'qoxorti. Ma tniffistx, imma dort lura bla ma ghamilt hoss 
wiehed. Kien baqa' minn rajh ix-xoghol biex inaddaflill-kurcifiss. Kien tifel 
sewwa. Tifel imqarqac. Jizzufjetta, jidhak, mimli hajja. Imma qalbu tajba. 
Gewwieni tajjeb. 

U kien imur quddiem dak il-kurcifiss sikwit meta ma jkun hemm hadd. 
Kont narah mill-hgieg jien, kont narah iressaq is-sellum, meta ma jkun hemm 
hadd, u jitla' skaluna skaluna lejn il-kurcifiss, inaddaflu sewwa madwaru. 

SKALUNA 'L FUQ 'IL FUQ 

Ghoxrin sena kellu z-:Z:aghzugh. Ghoxrin sena. Tiela' u niezel mas-sellum 
itella' pajp wara 1-iehor, i:lommulu s-sellum, u hu tiela' u tiela', skaluna wara 
1-ohra. Skaluna wara 1-ohra. 'Il fuq u 'l fuq u 'l fuq. Zewg sulari mad
dawramejt tal-kamra. Zewg sulari. 

Il-farfett jaqbez minn warda ghall-ohra. Il-gurat jaqbez minn haxixa ghal 
ohra. In-nahla tizfen minn warda ghal warda. 

Imbaghad idur kif jista' hemm fuq, idawwar it-trapan, jissikka, jimmarka, 
izomm b'idu 1-ohra il-hadida hierga minn gol-pajp, imbaghad iqabbad tarf it
trapan, bil-mod, bil-mod, hekk kien qallu 1-imghallem, dak il-waqt tghaggel 
xejn. Dak il-waqt tahseb f'xejn, serrah it-trapan fuq il-hadida. SelThu bil-mod, 
tohrogx 'il barrahafna ghax taftmurlura, teghleb rasek u tista' taqa'. Tehodha 
ghal dahrek. Zomm kalm. Zomm kalm. Ghagla m'hemmx. Imma torqodx u 
tib:Z:ax. U meta tkun lest,ixghel it-trapan u taqqab. U tib:Z:ax mill-iskoss lijaghti 
t-trapan malli jibda jdur. Tibzax minnu. Imma kun lest ghalih. lmbaghad 
dendel it-trapan, irhih 'l isfel ghax ghandu 1-ganc tieghu dak, mhux sajaqa' 
ghal isfel, tib:Z:ax. U jekk jaqa' jkun waqa' ! L-aqwa li ma taqax inti! Ara ma 
tehodhiex lura ghal dahrek ghax ma tafx kif tis ta' tigik ibni ! Hekk kien qallu 
1-imghallem! Jekk tinkiser xi haga halliha tinkiser basta ma tweggax inti! 

Il-gremxula taqbez minn gebla ghall-ohra. 
Rodd is-salib, kienet tghidlu ommu. Rodd is-salib. Imma kif jista' jrodd 

salib hemm fuq, imdendel u msaliab ma' sell um bil-pajp tal-hadid u bit-trapan 
f'idejh? Kif jista' jrodd is-salib? 

Gieli zarrat kelmtejn horox f' qalbu, imgebbed kifkien ikun, u jiehu nifs fil
fond, u bejnu u bejn ruhu jlissen il-kliem tas-salib. Il-Missier, 1-lben, 1-Ispirtu 
s-Santu. 

Il-jum ta' qabel kienet qaltlu biex jizzewgu Marisa. Issa jekk irid jistghu 
jibdew johorgu bis-serjefa la ghandu x-xoghol. Imma kien ilu xahrejn biss 
jahdem, kien haseb hu, xahrejn biss. Imma kien ghal qalbu. Ferhan. 
L-imghallem ihobbu, igibu mhux ftit. U 1-hin kollu f'mohh iz-:Z:aghZ:ugh kien 
hemm il-hoss ta' Ravel. II-Bolero. F'qalbu kien hemm 1-hena ta' Marisa. Fi 
hsiebu kien hemm il-hakma ta' hajja gdida mifruxa quddiemu. 

Ma jafx ghaliex, imma kien ferhan. Kien beda jifhem il-htiega Ii jkun 
ferhan. Beda f'daqqa wahda jifhem lijista' jkun aktar ferhan. Aktar ferhan. 

lmbaghad ic-caqliqa ghal gharrieda tas-sellum. Imbaghad il-vojt tahtu. 
Is-sell um jiccaqlaq, kemm kemm, kemm kemm. 

L-ghasfur itir minn fergha ghaI ohra. L-ajkia hadra hadra ttir mill-ghoii u 
tissabbat ma' I-art. 

IZ-zaghzugh hass iI-vojt tahtu. Idejh ittantaw jahtfu quddiemu, ittantaw 
jahtfu 1-hajt lixx ta' quddiemu. Kien hemm sekonda, forsi tnejn. Kien hemm 
iI-harsa ta' biza' f'ghajnejh. Kien hemm iI-mistoqsijajipprovajifhem x'kien 
qieghed jigri. Imsarnu. L-istonku tieghu. Kien hemm it-tkexkixa misterjuza 
ma' gismu kollu meta hassu fil-vojt tahtu. Meta hass is-sell um jiccaqiaq tahtu. 
Ebda hsieb hiief iI-bahh tahtu. Lehha ta' berqa I-kurcifiss maI-hajt, Iehha ta' 
berqa. Il-kurcifiss bi drittu. Ebda hsieb hiief 1-ghoii tahtu. Xejn ghajr 
iI-boghod tieghu mill-art. Il-boghod tieghu mill-hajt. Idejh majiahhqux. 
Is-sellum niezeI tahtu. Jizzer:laq,jizzerzaq. Waqtiet qosra. Sajaqa'. Mhux 
serjaqa'. Sajaqa'. Sajeghieb. Saqajh imqabbdin u mhabbiin ma' I-iskaiuna. 
It-trapan jinbaram madwaru. 11-pajp idur, jinbaram biI-piz merhi, idejh 
jiggranfaw iI-pajp mitluq fl-ajru, jipprova jahtaf, jipprova jzomm, il-pajp 
jinqaieb fuqu. Harsa ta' biza', jonqsu n-nifs, jonqsu n-nifs, harsa ta' tkexkix. 

MaI-hajt faccata hemm iI-kurcifiss. Hemm dak I-Imsallab, wiccu jhares 
Iejh,harsithomf'ta' xuixinghaI dakiI-waqtqasirqasir. F'daqqa wahda. Wice 
imb'wicc. Ix-xewk ippuntat. Id-demm ahmar. It-tfajjeijipprovajiehu n-nifs. 
Jixtieqjahseb. Tarf is-sellum inqabad ma' xifer iI-kurcifiss u zzerzqu flimkien 
Iejn I-art tahthom. Harset it-tfajjeI baqghet imwahhla f'ta' I-iehor. Il-Iejia tkun 
iI-Genna mieghi. 11-Iejia tkun iI-Genna mieghi. Il-Iejia tkun iI-Genna mieghi. 

Kienu ghaixejn idejn it-tfajjeI jitferfru fil-vojt. Kienu ghaixejn jittantaw 
jilqghu I-waqgha. 11-hin kien qasir wisq. Qasir wisq. Wisq qasir kien il-hin taI
waqgha. 

Imbaghad it-tisbita ma' I-art. 
Imbaghad it-tifqigha ta' rasu ma' I-art. It-tferfira ta' rigiejh waqt Ii ruhu 

hierga ftit ftit. 
U I-ghadira tad-demm hiereg mill-iskutella ta' rasu. Il-hmieg, u I-iima 

hergin minnu f'daqqa wahda. 
U I-ghadira tad-demm dejjem tikber u tikber. U ftit IiI hemm bi dritt iz

:laghzugh ma' I-art hemm iI-kurcifiss ghadu mdawwar Iejh. Harsithom Iejn 
xulxin. 11-Iejia tkun iI-Genna mieghi. Il-Iejia tkun iI-Genna mieghi. 

U fil-boghod fuq iI-bank qaib it-trab iI-kazett idur bil-Bolero, kemm kemm 
jinstama', issa tieia' issa niezeI, issa mghaggeI, noti issa jitlajjaw, issa 
donnhom jigru warajh, donnhom ifittxuh, donnhom iduru maI-kamra jaraw 
fejn kien qieghed, imbaghad jiimhuh idur, itir, jiimhuiu ruhu tfittex iI-hajja Ii 
kienet ghadha kif tiifet, iduru maghha, iduru, jitqallbu ferhanin flimkien 'ii 

boghod fil-berah u jitilqu jittajru fl-univers ta' 1-etemita immensa .... 
U 1-kazett jieqaf. Jehmed f' daqqa wahda hu wkoll. 
Xi hadd ghalaqlu ghajnejh lit-tfajjel. Ressqulu 1-kurcifiss sewwa ma' 

wiccu u ghalqulu ghajnejh. Imbaghad ghattewh bi gverta. 

11-KURCIFISS 

Wara Ii difnu liz-zaghzugh, 1-imghallem mar wahdu fir-rokna tal-kamra,jibki, 
mahsud, maqtugh minn gewwa. Mewt fuq il-lant tax-xoghol. F'idejh kellu 
1-kurcifiss li kien gabar dakinhar tal-waqgha. Harstu kienet waqghet fuq 
il-kurcifiss fir-rokna, fl-art taht il-gverta li bihakienu ghattew lill-mejjet. Kien 
refghu, u kien biesu. 

Issa kien ghad hemm id-demm ta' 1-imsejken tfajjel mghaqqad u mcappas 
max-xewk imdeffes fir-ras tal-gibs t' Alla 1-Imbierek. Hass id-demm idelliklu 
idu, iwahhallu subghajh flimkien bhallikieku kolla tal-biza'. U beza' 
1-imghallem. Hassu jinhasad. Jinqata' minn gewwa. 

Kien hemm ukoll il-kazett. Xi hadd kien jehtieg jehodhom Iii ommu u lil 
missieru. Imbaghad ghafas buttuna, u ohra, u sema' fil-boghod il-bikja tal
vjolini ta' Ravel. Kienu qed jibku lil dak it-tfajjel Ii kien hela hajtu hekk kiesah 
u biered minn fuq dak is-sellum. Kienu qedjinghu,jolfqu bil-kwiet, qalbhom 
miksura ghal dak li kien intelaq ghal mewtu hekk habta u sabta fuq ix-xoghol. 

Imbaghad 1-imghallem qieghed kollox f'karta kbira u mesah id-dmugh 
minn ghajnejh. U mesah fl-istess maktur id-dlik ta' demm maghqud minn 
subghajh. U qaghadjara s-sinjali ta' ahmar skur donnhom miksurin lewn 
il-hamrija tax-xaghri, kultant donnhomjiswiedu fuq il-maktur. 

U telaq lejn id-dar tat-tfajjel. Imbikkem. Isfar mewt hu wkoll. 
Fuq il-mejda tas-salott qieghed il-karta bil-kurcifiss u 1-pakkett bil-kazett 

go fih. 
"Dan il-kurcifiss kien tieghu," ried jghid. Imma ma lissen ebda kelma. 

Bhal balla konkos kienet imlietlu gedumtu u tfietlu lehnu. 
Kien it1ares lejh il-hin kollu dak il-kurcifiss. Kien jitla' jnaddfu meta ma 

kinux ikunu jarawh. Hekk ried jghidilha lil ommu. U dak il-kurcifiss waqa' 
m'ibnek, ried jghidilha. Waqghu flimkien, ried jghidilha, din kienet 1-ahhar 
xbieha Ii kellu quddiemu. Dan kien 1-ahhar wicc Ii hares lejh waqt Ii kien 
qieghed imut. Dan kien 1-ahhar hars Ii kien qieghedjara waqt Ii demmu kien 
hiereg minn rasu. U dan il-krib tal-vjolini hu 1-ghana li kien qieghed jisma' 

waqt li kien qieghed imut ftit ftit. 
Imma ma kellu hegga jlissen lanqas kelma wahda. 
U telaq. 


